
Umsögn Félags heilbrigðis- og umhverfisfulltrúa um frumvarp til breytinga á 
lögum um matvæli nr. 93/1995, (eftirlit, verkaskipting og gjaldtökuheimild), þskj. 
113, 110. mál.

Félag heilbrigðis- og umhverfisfulltrúa vísar til tölvupósts umhverfisnefndar 
Alþingisdags. 8. nóvember 2013 þar sem óskað er eftir umsögn um frumvarp til laga 
um umhverfisábyrgð, þskj. 316, 283. mál um frumvarp til breytinga á lögum um 
matvæli nr. 93/1995, (eftirlit, verkaskipting og gjaldtökuheimild), þskj. 113, 110. mál.

Almenn umsögn

Félag heilbrigðis- og umhverfisfulltrúa (FHU) hefur farið yfir frumvarpið og 
meðfylgjandi greinargerð og telur ástæðu til að gera við það nokkrar athugasemdir. 
Félagið telur jákvætt að setja niður verkaskiptingu varðandi eftirlit með framleiðslu og 
dreifingu efna og hluta sem ætlað er að vera í snertingu við matvæli. Félagið telur þó 
að betur þurfi að skýra í lögum nr. 93/1995 hvernig innflutningseftirliti verði háttað til 
að tryggja árangur. Að mati FHU væri æskilegra að gera viðkomandi fyrirtæki 
starfsleyfisskyld frekar en tilkynningaskyld eins og frumvarpið gerir ráð fyrir. 
Starfsleyfi gefur ramma utan um starfsemina sem tryggir að aðrar kröfur s.s. 
byggingarleyfi, og skipulagsmál séu uppfyllt auk þess sem eftirlit og umsýsla um 
fyrirtækin verður með fastari formi. Loks vill félagið benda á að kostnaðargreiningu 
vantar við frumvarpið. Þó gert sé ráð fyrir gjaldtökuheimild fyrir raunkostnaði við 
eftirlit er ljóst að heilbrigðiseftirlit sveitarfélaganna munu verða fyrir auknum 
kostnaði. Aukið eftirlit getur kallað á fleiri starfsmenn og ljóst er að eftirlitsgjöld geta 
ekki staðið undir slíkum kostnaði.

